Na Asociación de Cidades denominada Eixo Atlántico do  Noroeste Peninsular, pódense distinguir practicamente tres etapas. Unha etapa inicial entre 1992 y 1995, durante a que foi  Presidente do Eixo Fernando Gómez, alcalde de Porto e Eurodeputado, na que a organización fai as funcións case exclusivamente en termos de “lobby”. A etapa de consolidación, entre 1996 e 1999, baixo a  presidencia de Manuel Pérez Álvarez, alcalde de Vigo, na que, sen deixar de ser un “lobby”, intenta converterse nunha Axencia de Desenrolo Eurorrexional. A terceira e a última etapa, polo momento, da integración Eurorrexional, entre 2000 e a actualidade, na cal o Eixo incorpórase á Comisión de Traballo Galicia – Norte de Portugal, baixo as presidencias, en períodos de dous anos, respectivas de F. Mezquita Machado, alcalde de Braga, Manuel Cabezas, alcalde de Ourense, y Rui Río, alcalde de Porto, o Eixo desta forma aproveita as sinerxias que lle ofrece esta integración para acometer programas ambiciosos como a Axenda 21 o Auditoría Urbana.

Como primeira gran iniciativa acordouse, en  1993, realizar un Estudio de Diagnóstico das Cidades integradas no Eixo, éste foi presentado en 1996 e transformouse no Estudio Estratéxico. A segunda gran iniciativa foi o Observatorio Urbano do Eixo Atlántico. A terceira gran iniciativa foi a celebración en 1995 dos I Xogos do Eixo Atlántico.

Entre 1996 e 1999 foméntase a formación dos técnicos realizándose unha serie de seminarios. Realízase o Congreso do Eixo Atlántico, en Vigo, para dar a coñecer a organización á sociedade. Tamén dáse en Bruselas mediante convenio coa Fundación Galicia –Europa, en 1997. Lógrase a concesión de axudas europeas con dúas importantes propostas o Observatorio Urbano do Eixo Atlántico, dentro do programa europeo RISI II, como experiencia piloto no campo da sociedade da información, mediante o desenrolo dunha comunidade virtual urbana, con aplicacións no  campo da economía, o turismo e a cultura; o proxecto Millenium, dentro do programa europeo RECITE II, como laboratorio de probas a escala, entre catro rexións europeas Brandeburgo, Alessandría, Galicia e Norte de Portugal para desenrolar modelos e instrumentos de internacionalización de empresas.

Outras iniciativas no ámbito cultural e deportivo lévanse a cabo como son a Regata do Eixo Atlántico, o Premio de Narrativa, a Bienal de Pintura, o Festival de Teatro, o Forum cinematográfico, integrado no Festival de Cine Independente de Ourense, publícanse varios estudios monográficos sobre a historia e a xeografía do Eixo Atlántico.

Apóstase por participar nas políticas enerxéticas promovidas pola Unión Europea, a través do programa Comunitario SAVE e a integración na rede europea Energie-Cités, e en iniciativas medioambientais a través do Programa Comunitario LIFE, ó longo de 1999.

Decídese poñer en  marcha un ambicioso Plan de Infraestructuras do Eixo Atlántico, coa proposta dun corredor interior, Peso da Régua-Lugo, de autopista o vías rápidas que evite a deslocalización demográfica y de empresas, e a reivindicación dun corredor ferroviario de Alta Velocidade Porto- A Coruña, dentro das prioridades das grandes redes transeuropeas.

Acórdase comezar un segundo Estudio Estudio Estratéxico para sustituir ó primeiro e presentar proxectos á iniciativa INTERREG III, no período 2000-2003.

Ábrense novos campos de actuación en políticas sectoriais, en temas medioambientais e políticas sociais. No campo do medioambiente e sostenibilidade adóptase a Axenda 21, proxecto conxunto coa Secretaría de Estado de Medio Ambiente de Portugal e pola Consellería de Medio Ambiente da Xunta de Galicia, para implantar, por primeira vez en Europa, a Axenda 21 en 16 cidades pertencentes a dos países. O proceso de implantación da Axenda 21 compleméntase coa elaboración da Auditoría Urbana segundo a metodoloxía da Unión Europea. No terreo social o proxecto máis relevante é o orixinal S.I.N (Social Inclusion Network), que xunto a socios de toda Europa  pretende desenrolar iniciativas e cooperación no campo da Inclusión Social.

